
● SOLUBILIDADE  

1. O cloruro de prata é un sal pouco soluble e a súa constante de produto de solubilidade vale 

1,8·10⁻¹⁰. a) Escribe a ecuación quQuímica do equilibrio de solubilidade deste sal e deduza a 

expresión para a constante do produto de solubilidade. b) Determina a máxima cantidade deste 

sal, expresada en gramos, que pode disolverse por decímetro cúbico de disolución. (P.A.U. Xuño 

07)  

2. Calcula, a 25 °: a) A solubilidade en mg/dm³ do AgCl en auga. b) A solubilidade en mg/dm³ do 

AgCl nunha disolución acuosa que ten unha concentración de ión cloruro de 0,10 mol/dm³. Dato: 

O produto de solubilidade do AgCl a 25 ° é Kₛ = 1,7·10⁻¹⁰    (P.A.U. Set. 07) 

3. O produto de solubilidade do PbBr₂ é 8,9·10⁻⁶. Determina a solubilidade molar: a) En auga 

pura. b) Nunha disolución de Pb(NO₃)₂ de concentración 0,20 mol/dm³ considerando que este 

sal está totalmente disociado.          (P.A.U. Set. 14) 

4. A solubilidade do BaF₂ en auga é de 1,30 g/dm³. Calcula: a) O produto de solubilidade do sal. 

b) A solubilidade do BaF₂ nunha disolución acuosa de concentración 1 mol/dm³ de BaCl₂, 

considerando que este sal está totalmente disociado.                 (P.A.U. Xuño 15) 

5. A 25 ° a solubilidade do PbI₂ en auga pura é 0,7 g/L. Calcula: a) O produto de solubilidade. b) 

A solubilidade do PbI₂ a esa temperatura nunha disolución de KI de concentración 0,1 mol/dm³.

                         (P.A.U. Set. 16) 

6. O produto de solubilidade, a 25°, do PbI₂ é 9,6·10⁻⁹. a) Calcula a solubilidade do sal. b) Calcula 

a solubilidade do PbI₂ nunha disolución de concentración 0,01 mol/dm³ de CaI₂, considerando 

que este sal atópase totalmente disociado.                  (P.A.U. Xuño 13) 

7. O produto de solubilidade a 25°C do MgF₂ é de 8,0·10⁻⁸. a) Cantos gramos de MgF₂ pódense 

disolver en 250 cm³ de auga? b) Cantos gramos de MgF₂ disolveranse en 250 cm³ dunha 

disolución de concentración 0,1 mol/dm³ dun sal totalmente disociado como o Mg(NO₃)₂?           

(P.A.U. Set. 15) 

8. O produto de solubilidade do ioduro de prata é 8,3·10⁻¹⁷. Calcula: a) A solubilidade do ioduro 

de prata expresada en g·dm⁻³ b) A masa de ioduro de sodio que se debe engadir a 100 cm³ de 

disolución de concentración 0,005 mol/dm³ de nitrato de prata para iniciar a precipitación do 

ioduro de prata.           (P.A.U. Set. 10) 

9. a) Sabendo que a 25 ° a Kₛ(BaSO₄) é 1,1·10⁻¹⁰, determina a solubilidade do sal en g/dm³. b) Se 

250 cm³ dunha disolución de BaCl₂ de concentración 0,00400 mol/dm³ engádense a 500 cm³ de 

disolución de K₂SO₄ de concentración 0,00800 mol/dm³ e supoñendo que os volumes son 

aditivos, indica se se formará precipitado ou non.                 (P.A.U. Xuño 14) 

10. O sulfato de estroncio é un sal moi pouco soluble en auga. A cantidade máxima deste sal que 

se pode disolver en 250 cm³ de auga a 25 ° é de 26,0 mg. a) Calcula o valor da constante do 

produto de solubilidade do sal a 25 °. b) Indica se se formará un precipitado de sulfato de 

estroncio ao mesturar volumes iguais de disolucións de Na₂SO₄ de concentración 0,02 mol/dm³ 

e de SrCl₂ de concentración 0,01 mol/dm³, considerando que ambos os sales están totalmente 

disociados. Supón os volumes aditivos.                                                                       (P.A.U. Xuño 12) 

